
				এই পাতাটির মুদ্রণ সংশোধন করা প্রয়োজন। 
SVG9 শ্ৰীকান্ত
এই ক্ষুদ্র ঘটনার সূত্র ধরিয়া আবার সেই প্রশ্ন মনে উঠিল, এ যাত্রার সমাপ্তি কোথায় ?
একখানা দশ-বারো টাকা মূল্যেব বস্ত্ৰ দান করা রাজলক্ষ্মীর পক্ষে কঠিন নয়, নূতনও নয়। তাহাৰ দাসী-চাকিবের হয়ত এ কথা লইয একবার চিন্তা পর্যন্তও করিত না । কিন্তু আমার চিন্তা আলাদা । এই দেওয়া জিনিসটা যে দান করার হিসাবে তাহার কাছে কিছুই নয়,-সে আমিও জানি এবং কাহারও চেযে কম জানি না ; কিন্তু আমি ভাবিতেছিলাম, তাহার হৃদয়েব ধারাটা যেদিক লক্ষ্য করিয়া আপনাকে নিঃশেষ করিতে উদ্দাম হইয়া ছুটিয়া চলিয়াছে, ইহাং "অবসান হইবে কোথায় এবং কি করিয়া ?
সমস্ত বমণীব অন্তবেই নাৰী বাস করে কি না, তাহা জোব কনিষা বলা অত্যন্ত দুঃসাহসের কাজ। কিন্তু নারীর চবম সার্থকতা যে মাতৃদে এ কথা বোধ করি গলা বড় করিয়াই প্ৰচাব করা যায়।
রাজলক্ষ্মীকে আমি চিনিফাছিলাম । তাহার পিয়ারী বাইজী যে তাহার অপৰিণত যৌবনেব সমস্ত দুৰ্দাম আক্ষেপ লইয়া প্ৰতি মুহুর্তেই মরিতেছিল, BB DDD DDD BBLBBDDDS KBB BD DuuDuD BBBD -সে যেন লজ্জায় মাটিব সঙ্গে মিশিয়া যাইতে থাকে। আমাব সমস্যা ও झझेश्नाछिठा छेछाड्ने ।
সৰ্বস্ব দিয়া সংসার উপভোগ করিবার সেই উত্তপ্ত আবেগ আব বাজলক্ষ্মীব মধ্যে নাই ; আজ সে শান্ত, স্থির । তাহার কামনা-বাসনা আজ তাহারই মধ্যে এমন ডুব মারিয়াছে যে, বাহির হইতে হঠাৎ সন্দেহ হয় তাহারা আছে, কি নাই। তাহাই এই সামান্য ঘটনাকে উপলক্ষ্য · করিয়া আমাকে আবার স্মরণ করাইয়া দিল, আজ এই তাহাৰ পৰিণত যৌবনের সুগভীর তলদেশ হইতে যে মাতৃত্ব সহসা জাগিয়া উঠিযাছে, সদ্য নিদ্রোথিত কুম্ভকর্ণের মত তাহার বিরাট ক্ষুধার আহাব মিলিবে কোথায় ? তাহার নিজের সন্তান থাকিলে যাহা সহজ এবং স্বাভাবিক হইয়া উঠিতে পারিত, তাহারই অভাবে সমস্যা এমন একান্ত জটিল হইয়া উঠিয়াছে।
সেদিন পাটনায় তাহার মধ্যে যে মাতৃরূপ দেখিয়া মুগ্ধ, অভিভূত হইয়া

